
2017-imut Nunatta Karsiata naatsorsuutaasa akuersissutigineqarnissaannik siunnersuut 

(Aningaasaqarnermut Naalakkersuisoq)  

Siullermeerinninneq  

2017-mut Nunatta Karsiata naatsorsuutai tusaatissatut tiguagut innersuussutigalugulu Kukkunersiuinermut 

ataatsimiititaliami sukumiisumik suliarineqassasoq.  

Oqaatigerusupparput Namminersorlutik Oqartussat ingerlatseqatigiiffiutaasa sinneqartoorutaat 

kiffartuussinerisa akikillisarneqarnissaannut atortariaqaraluarmata imaluunniit ingerlatseqatigiiffiup 

ingerlataanut aningaasaliissutitut nutaatut, innuttaasut ingerlatseqatigiiffiillu iluaquserumallugit.  

 

Aamma oqaatigerusupparput inissialiortiternermut, ilinniartitaanermut inunnillu isumaginninnermut ukiuni 

ingerlalluarfiusuni aningasaliisariaqaraluaratta.  

 

Naggataatigut kissaatigaarput erseqqissaassutigissallugu suli sipaartariaqaratta, aningaasartuutinut 

akissaaruteriataarsinnaanerput pinngitsoortikkumallugu aamma oqaatigerusupparput 

mittarfiliortiternissanut taarsigassiissutigineqartussatut nalunaarutigineqartut siunissami suli 

sipaarnerunissarput pisariaqartimmagu naak piffissami matumani pisariaqaraluaqisoq ilinniartitaanerup 

inunnik isumaginninnermut taputartuullugu qaffassarneqarnissaa. Mikinngitsumik.  

 

Taamatut naatsumik oqaaseqarluta siunnersuut ataatsimiititaliamut susassaqartumut innersuupparput 

suliassanngorlugu.  

 

 

 


